
Müqəddimə

Metodologiyada ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin miqdarının hesablanması qaydaları müəyyənləşdirilmişdir. 

Metodologiyada anlayışlar və şərti işarələr, ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin və onların miqdarının hesablanmasının əsas xüsusiyyətləri ilə yanaşı qeyd olunan hesablamaların aparılmasına dair sxemlər əks olunmuşdur. 

Annotasiya

Metodologiyada ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin miqdarının hesablanması qaydası izah olunmuş, həmin qazların və çirkləndirici maddələrin hesablanmasına dair nümunələr verilmişdir.


1. Ümumi məlumat
Bu metodologiya ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin miqdarının hesablanması qaydasını müəyyənləşdirir.

Ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin miqdarının hesablanması metodologiyasının (bundan sonra - metodologiya) tətbiqi atmosferə atılan istilik effekti yaradan qazların və çirkləndirici maddələrin uçot sistemindəki mövcud boşluqları doldurmağa və bununla da ölkədə ekoloji uçot sisteminin təkmilləşdirilməsinə imkan verir.

Metodologiya ev təsərrüfatlarında odundan, kömürdən, təbii qazdan, mayeləşdirilmiş yanacaqdan və digər yanacaq növlərindən istifadə zamanı atmosferə atılan istilik effekti yaradan qazların və çirkləndirici maddələrin – karbon oksidi, metan, azot oksidi, azot dioksidi, kükürd dioksidi, karbon qazı, qeyri-metan uçucu üzvi birləşmələrin miqdarının hesablanmasını nəzərdə tutur. 

Hazırda Azərbaycanda stasionar və mobil mənbələrdən atmosferə atılan çirkləndirici maddələrin və istilik effekti yaradan qazların uçotu həyata keçirilir. Stasionar mənbələrə atmosfer  havasını  çirkləndirən  istehsal birlikləri  (kombinatları), müəssisə  və təşkilatlar, eləcə də mənzil-kommunal təsərrüfatının, nəqliyyat və digər təşkilatların  balansında  olan  qazanxanalar, mobil mənbələrə isə avtomobil nəqliyyatı vasitələri aiddir. 

Metodologiyada anlayışlar və şərti işarələr, ev təsərrüfatlarında məişət ehtiyacları üçün yanacaqdan istifadə zamanı atmosferə atılan istilik effekti yaradan qazların və çirkləndirici maddələrin və onların miqdarının hesablanmasının əsas xüsusiyyətləri, qeyd olunan hesablamaların aparılmasına dair sxemlər əks olunmuşdur. 

Metodologiya Dövlət Statistika Komitəsinin, nazirliklərin və digər dövlət orqanlarının işçilərinin istifadəsi üçün nəzərdə tutulmuş, eyni zamanda o, atmosferə atılan çirkləndirici maddələrin və istilik effekti yaradan qazların araşdırılması ilə məşğul olan elmi təşkilat və idarələrin mütəxəssisləri və digər maraqlı istifadəçilər üçün də faydalı ola bilər.

2. Əsas anlayışlar və şərti işarələr
Metodologiyada aşağıdakı anlayışlardan və şərti işarələrdən istifadə olunur:

atmosfer havası - ətraf mühiti əhatə edən atmosfer qazlarının təbii qarışığı;

çirkləndirici maddələr  - atmosfer havasına atılan və müəyyən qatılıq həddində insan sağlamlığına və ətraf mühitə zərərli təsir göstərən maddələr və ya onların qarışıqları;

istilik effekti yaradan qazlar (İEYQ) - Yerin əks etdirdiyi infraqırmızı şüaların kosmosa yayılmasını əngəlləyən və bununla da, atmosferdə istinin toplanmasına səbəb olan karbon qazı, metan və s. qazlar;

yanacağın yandırılması prosesi - istilik və elektrik enerjisinin alınması üçün yanacaqların məqsədyönlü oksidləşməsi;
maye yanacaqların digər növləri - qazoyl, ağ neft, nafta, mayeləşdirilmiş təbii qaz, mayeləşdirilmiş neft qazı, emal qazı;
ağır dizel yanacaqları – qalıq neft məhsulları, neft emalının xammalı, mazut, neft koksu; 

biokütlə - odun, odun kömürü və kənd təsərrüfatı məhsullarının tullantıları;
digər yanacaq növləri – sənaye tullantıları, yanacaq tullantıları və s.;
yanacağın aşağı istilikvermə qabiliyyəti – yanacağın yandırılması nəticəsində alınan istiliyin həqiqi miqdarı (“işçi miqdar” adlanır və hesablamalarda tətbiq olunur. Yuxarı istilikvermə qabiliyyətindən onunla fərqlənir ki, onun miqdarında buxarlanmaya sərf olunan istilik nəzərə alınmır); 
IPCC - İqlim Dəyişmələri üzrə Hökumətlərarası İşçi Qrup; 
European Monitoring and Evaluation Program (EMEP) – Avropa Monitorinq və Qiymətləndirmə Proqramı;
European Environment Agency (EEA) - Avropa Ətraf Mühit Agentliyi;
CO – karbon oksidi;

CH4 - metan;

N2O – azot oksidi;

NO2 - azot dioksidi;
SOx – kükürd oksidləri;
SO2- kükürd dioksidi;

CO2 – karbon qazı;

QMUÜB - qeyri metan uçucu üzvi birləşmələr.

3. Atmosferə atılan istilik effekti yaradan qazların və çirkləndirici 
    maddələrin miqdarının hesablanması üçün informasiya mənbəyi
Ev təsərrüfatlarında məişət ehtiyacları üçün yanacaqdan istifadə zamanı atmosferə atılan İEYQ-nın və çirkləndirici maddələrin miqdarını hesablamaq üçün aşağıdakı dövlət statistika müşahidələrinin məlumatlarından istifadə olunur:

-“Enerji məhsullarının hərəkəti haqqında” 4-enerji №-li illik rəsmi statistika hesabatı forması;
- “Elektrik və istilik enerjisinin ehtiyatları və istifadəsi haqqında” 9-energetika №-li yarımillik, illik rəsmi statistika hesabatı forması;

- “Təbii qazın qəbulu və regionlar üzrə paylanması haqqında” 2-qaz №-li rüblük rəsmi statistika hesabatı forması;
- “Fərdi sahibkar tərəfindən enerji məhsullarının istehlakı haqqında” 2-energetika (fərdi sahibkar) №-li müayinə forması;

- “Ev təsərrüfatlarında enerji məhsullarının istehlakı haqqında” 3-energetika (ev təsərrüfatı) №-li müayinə forması.
4. Atmosferə atılan emissiyaların xarakteristikası 

Atmosferin çirkləndirilməsi dedikdə, havada konsentrasiyası normadan artıq olan, insan sağlamlığına və ətraf mühitə mənfi təsir edən çirkləndiricilərin olması başa düşülür.

Atmosferi çirkləndirən maddələr sırasına Yer kürəsinə Günəşdən gələn istiliyin geri qayıtmasına mane olan istilik effekti yaradan qazlar da daxildir.
IPCC-nin verdiyi məlumata görə, son 30 ildə insan fəaliyyəti nəticəsində atmosferdəki İEYQ-nin miqdarı sürətlə artmaqdadır (IPCC, 2007). Bunun nəticəsində iqlimin tədricən istiləşməsi baş verir ki, mövcud ədəbiyyatda bu hadisə iqlim dəyişmələri yaxud da qlobal istiləşmə adlanır. 
İEYQ aşağıdakı qazları əhatə edir:

karbon qazı (CO2), metan qazı (CH4), azot 1-oksid (N2O), perflüorokarbonlar (CF4,C2F6), hidroflüorokarbonlar, kükürd 6 flüorid (SF6).
Çirkləndirici maddələr aşağıdakı qazları əhatə edir:

dəm qazı (CO), azot oksidləri (NOx), qeyri-metan uçucu üzvi birləşmələr (QMUÜB), kükürd oksidləri (SOx).
Kükürd 2-oksid (SO2) antropogen aerozolların formalaşmasına səbəb olan qaz hesab edilir.

Qeyd olunduğu kimi, iqlim dəyişmələrini törədən əsas antropogen amil insanın müxtəlif istiqamətli təsərrüfat fəaliyyəti nətcəsində atmosferdəki İEYQ-nın artmasıdır. Atmosferdə olan əsas İEYQ su buxarı (H2O), karbon qazı (CO2), metan (CH4) və ozondur (O3). Su buxarının istilik yaratma effektindəki payı 36%-dən 75%-ə kimi dəyişə bilir. Karbon qazının, metanın və ozonun payı müvafiq olaraq 9-26%, 4-9% və 2-7% təşkil edir. Su buxarı atmosferə təbii şəkildə daxil olduğundan onun yaratdığı effekt də təbiidir və hesab olunur ki, o iqlimin süni istiləşməsinə səbəb olmur. Karbon qazı, metan və ozon isə atmosferə həm təbii şəkildə, həm də insan fəaliyyəti nəticəsində daxil ola bilər. IPCC-nin verdiyi məlumata görə, sənaye dövrünü əhatə edən son 250 ildə atmosferdə olan karbon qazının miqdarı 28%, metanın miqdarı isə 60% artmışdır (IPCC, 2007). 

Ev təsərrüfatlarında yanacaqdan istifadə zamanı atılmış İEYQ-nin miqdarı İPCC tərəfindən hazırlanmış “Atmosferə atılan İEYQ emissiyalarının hesablanması üçün metodologiya”nın (2006) 2-ci cildi (“Energetika sektoru”) və 1-ci cildinin 7-ci fəslində istinad olunan EMEP/EEA “Emissiyaların İnventarlaşmasına dair təlimat“a (2013) uyğun olaraq hesablanır.
Karbon qazı (CO2)

CO2 emissiyaları birbaşa yanacağın karbon tərkibindən asılıdır. Enerji fəaliyyətləri nəticəsində yaranan  CO2 qeyri-oksidləşmiş  karbon kimi  bəzi düzəlişləri tətbiq etməklə  enerji təchizat məlumatına əsasən hesablanır. Cədvəl 2-də verilən emissiya faktorlarları qeyri-oksidləşmiş karbon düzəlişini nəzərdə tutur. CO2 emissiyalarından fərqli olaraq, CH4 və N2O atılmalarının hesablanması üçün yanma şəraiti, yanma texnologiyaları və emissiyalara nəzarət cihazları haqqında məlumatlar tələb olunur. 

Metan (CH4)

Yanacağın yandırılması zamanı hidrokarbonların natamam yanması səbəbi ilə az miqdarda metan əmələ gəlir. Metan istehsalı qazan/sobada olan temperaturdan asılıdır. Böyük, səmərəli yanma qurğularında və sənaye fəaliyyətlərində emissiya dərəcəsi çox aşağıdır. Kiçik yanma mənbələrində isə qazan/sobalarda temperatur aşağı olduğuna görə metan emissiya dərəcələri yüksək olur. 

Azot 1 oksid (N2O)

Azot oksidi təbii yanacağın yandırılması zamanı birbaşa əmələ gəlir. Müəyyən olunmuşdur ki, aşağı yanma temperaturlarında (xüsusilə 1200 Kelvindən aşağı) ən yüksək azot oksidi emissiyaları əmələ gəlir, xüsusilə 1000 K-də emissiyalar öz maksimum qiymətlərinə çatırlar. Yanma temperaturu 800 K-dən aşağı və ya 1200 K-dən yuxarı olanda  N2O emissiyaları cüzidir.

Kükürd oksidləri (SOx)

Ayrılan qazların təmizlənməsini təmin edən desulfuriləşmə texnologiyası olmadıqda, kükürd oksidləri (SOx) qazının emissiyası birbaşa yanacağın tərkibindəki kükürddən asılıdır. Təbii qazda təmizləndikdən sonra kükürdün miqdarı çox az olur. SOx maddəsinin əsas hissəsini kükürd 4-oksid (SO2) təşkil edir, bəzən isə SO3 qazının da kiçik payı olur.

Azot oksidləri (NOx)

Azot oksidlərinin (azot oksid və azot 2-oksid - NOx) emissiyaları yanacaqda (əsasən bərk və maye yanacaqlarda) olan azotdan və atmosfer azotu ilə əlaqədən əmələ gəlir. Yanma prosesinin tənzimlənməsi NOx qazının atılmasını xeyli dərəcədə azalda bilər.

Karbon oksidi-dəm qazı (CO)

CO qazı yanma prosesinin aralıq məhsulu şəklində əmələ gəlir. Lakin yanma qurğularından yaranan CO emissiyası CO2 ilə müqayisədə çox cüzidir. CO və UÜB-lərin yaranma mexanizmi anoloji olaraq yanma şəraitindən asılıdır. Yanma şəraiti uyğun olmadıqda CO atılmalarının miqdarı artır.

Qeyri-metan uçucu üzvi birləşmələr (QMUÜB)

Qeyri-metan uçucu üzvi birləşmələr, məsələn olefinlər, ketonlar, aldehidlər tam yanma prosesi getmədikdə yaranır. Bundan əlavə, bəzi yanacaq komponentləri, məsələn C2H6 kimi maddələr atıla bilər. Bəzən uçucu üzvi birləşmələr kimi adlanan QMUÜB və CH4 emissiyalarının birgə qarışığının qazanlardan atılmaları çox cüzi olur. İstehsalat gücünün artırılması adətən bu emissiyaların miqdarının azalmasına gətirib çıxarır.  

5. Atmosferə atılan İEYQ-nin miqdarının hesablanması 
Yanma prosesi nəticəsində atmoserə atılan İEYQ-nın miqdarının hesablanması üçün aşağıdakı düsturlardan istifadə olunur:
Eçirkləndirici,yanacaq = Y.M.yanacaq x Əçirkləndirici,yanacaq                                                              (1)

Burada:

Eçirkləndirici,yanacaq  - yanacağın növünə görə nəzərdə tutulan çirkləndiricinin emissiyası    

                              (kq);
Y.M.yanacaq - yandırılmış yanacağın miqdarı (TJ);
Əçirkləndirici,yanacaq - yanacağın növünə görə nəzərdə tutulan çirkləndiricinin emissiya 
                              əmsalıdır (kq /TJ).
Bu düsturda göstərilən yandırılmış yanacağın miqdarının teracoula  (TJ) çevrilməsi düstur (2) əsasında və Azərbaycan Respublikasının Dövlət Statistika Komitəsi tərəfindən     26 yanvar 2009-cu il tarixli, 2/7 nömrəli sərəncamla təsdiq edilmiş ayrı-ayrı enerji məhsulları üzrə kütlə ölçü vahidlərindən enerji ölçü vahidlərinə orta çevrilmə əmsallarından (Cədvəl 1) istifadə etməklə aparılır:

Y.M.yanacaq(TJ) = Y.M.yanacaq(min ton) x İyanacaq                                                      (2)  
Burada:

Y.M.yanacaq(TJ) - yandırılmış yanacağın teracoulla miqdarı;
Y.M.yanacaq(min ton) - yandırılmış yanacağın tonla miqdarı; 

İyanacaq  - enerji məhsulunun növünə görə milli aşağı istilik                                                                      
              törətmə qabiliyyətidir (TJ/min ton).
                                                                                         Cədvəl 1
Enerji məhsullarının aşağı istilik törətmə qabiliyyəti
	Enerji məhsulunun növləri
	Aşağı istiliktörətmə qabiliyyəti, TJ/min ton

	A
	1

	Xam neft
	43.094

	Avtomobil benzinləri
	43.197

	Dizel yanacaqları
	42.656

	Nafta
	41.005

	Məişət və soba yanacaqları
	42.829

	Ağ neft
	43.057

	Mazut (az kükürdlü)
	42.480

	Mazut (yüksək kükürdlü)
	41.200

	Neft bitumu
	40.948

	Neft koksu
	31.556

	Qudron
	41.626

	Təbii qaz (aşağı yanma istiliyi TJ/mln m3)
	38.938

	Qaz-kondensat
	50.133

	Mayeləşdirilmiş qazlar (LPG)
	47.425

	Sürtkü yağları
	40.193

	Ağ neft
	43.057

	Odun
	15.6

	Odun kömürü
	29.5

	Digər yanacaq növləri
	42.496


Yanacağın növünə görə nəzərdə tutulan birbaşa İEYQ-nin emissiya əmsalları                       (kq/TJ) isə İPCC metodologiyasına uyğun olaraq Cədvəl 2-də verilir.
Cədvəl 2

             Yanma proseslərində İEYQ emissiyalarının hesablanması üçün
               IPCC-nin metodologiyasında verilmiş orta emissiya əmsalları,

kq /TJ
	Yanacaq
	CO2
	CH4
	N2O

	A
	1
	2
	3

	Sıxılmış təbii qaz
	64200
	10
	0.6

	Ağ neft/kerosin
	71900
	10
	0.6

	Dizel yanacağı
	74100
	10
	0.6

	Mazut
	77400
	10
	0.6

	Təbii qaz
	56100
	5
	0.1

	Məişət tullantıları (bioloji fraksiyası olmayan)
	91700
	30
	4

	Məişət tullantıları (biokütlə fraksiyalı)
	100000
	30
	4

	Odun 
	112000
	30
	4

	Odun kömürü
	112000
	200
	4

	Digər yanacaq növləri
	73300
	100
	0.6


6. Atmosferə atılan çirkləndirici maddələrin miqdarının hesablanması 
Məişət ehtiyacları üçün yanma prosesi nəticəsində atmosferə atılan çirkləndirici maddələrin miqdarının hesablanması üçün düstur (1)-dən istifadə olunmalıdır.

Düstur (1)-də göstərilən yandırılmış yanacağın miqdarını teracoula çevirmək üçün düstur (2)-dən və cədvəl 1-də göstərilən orta çevrilmə əmsallarından istifadə edilir.
Yanacağın növünə görə nəzərdə tutulan çirkləndirici maddələrin emissiya əmsalları (kq/TJ) isə İPCC metodologiyasına uyğun olaraq cədvəl 3-də verilir:

Cədvəl 3

Yanma prosesində emissiyaların hesablanması üçün EMEP/EEA                                      təlimatında verilmiş orta emissiya əmsalları
	
	Təbii qaz
	Maye yanacağın digər növləri
	Ağır dizel yanacağı
	Biokütlə
	Ölçü vahidi

	Çirkləndiriçilər
	Qiymətlər
	

	NOx
	89
	180
	215
	81
	q/GJ

	CO
	39
	15
	5
	90
	q/GJ

	QMUÜB
	1.5
	0.8
	0.8
	7.31
	q/GJ

	SOx
	0.3
	460
	485
	10.8
	q/GJ


Qeyd: 1GJ=10-3TJ.
Əlavə 1
2014-cü ilin məlumatları əsasında ev təsərrüfatlarında ayrı-ayrı yanacaq növlərinin yandırılması nəticəsində                                               atmosferə atılan İEYQ-nın miqdarının hesablanması nümunəsi

Dövlət Statistika Komitəsinin məlumatına əsasən 2014-cü ildə ev təsərrüfatları tərəfindən 110,1 min ton odun yandırılmışdır. Yanma nəticəsində atmosferə atılan İEYQ-nı hesablamaq üçün ilk növbədə teracoul hesabı ilə sərf olunmuş yanacağın (odunun) miqdarını (düstur 2) müəyyənləşdirmək lazımdır:

Yanacaq sərfi odun =110,1 min ton x 15,6 TJ/min ton = 1717,56 TJ.

Yanma zamanı atılmış ayrı-ayrı İEYQ-nın miqdarı aşağıdakı kimi (düstur 1) olacaqdır:  

CO2= 1717,56 TJ x 112000 kq/TJ = 192366720 kq = 192,4 min ton;

CH4= 1717,56 TJ x 30 kq/TJ = 51526,8 kq = 0,052 min ton;

N2O = 1717,56 TJ x 4 kq/TJ = 6870,24 kq = 0,007 min ton.

Atmosferə atılmış müxtəlif İEYQ-nı CO2 ekvivalentində ifadə etmək üçün aşağıdakı düstur tətbiq olunur:

CO2 ekv= CO2 +CH4 x 21+N2O x 310= 192,4+0,052 x 21+0,007 x 310= 195,6 min ton.

2014-cü ildə ayrı-ayrı yanacaq növlərinin istehlakı nəticəsində atmosferə atılmış İEYQ-nın hesablanması aşağıdakı cədvəldə əks olunmuşdur.    

      Cədvəl 4
2014-cü ildə ev təsərrüfatlarında yanacaq növlərinin istehlakı nəticəsində 
atmosferə atılmış İEYQ-nın hesablanması

	Yanacaq
	İstehlak
	Emissiyalar, min ton

	
	
	CO2
(süt1 x süt1cəd1 x süt1cəd2) /106
	CH4
(süt1 x süt1cəd1 x süt2cəd2) /106
	N2O
(süt1 x süt1cəd1 x süt3cəd2) /106
	CO2 ekvivalentində İEYQ
(süt2+süt3 x 21+süt4 x 310)

	A
	1
	2
	3
	4
	5

	Odun, min ton
	110,1
	110,1x15,6x112000/106=
192,367
	110,1x15,6x30/106=
0,0515
	110,1x15,6x4/106=
0,007
	192,367+0,0515x21+

+0,007x310=195,6

	Təbii qaz, 
milyon kub m
	2 576,0
	2576,0x38,938x56100/106=
5627,071
	2576,0x38,938x5/106=
0,502
	2576,0x38,938x0,1/106=
0,01
	5627,071+0,502x21+

+0,01x310=5640,713

	Ağ neftin sair növləri, 
min ton
	0,4
	0,4x43,057x71900/106=
1,24
	0,4x43,057x10/106=
0,0002
	0,4x43,057x0,6/106=
0,0
	1,24+0,0002x21=1,25



	Dizel yanacağı, 
min ton
	10,5
	10,5x42,656x74100/106=
33,189
	10,5x42,656x10/106=
0,004
	10,5x42,656x0,6/106=
0,0003
	33,189+0,004x21+

+0,0003x310=33,37

	Mayeləşdirilmiş neft qazları, 
min ton
	26,1
	26,1x47,425x64200/106=
79,47
	26,1x47,425x10/106=
0,012
	26,1x47,425x0,6/106=
0,0007
	79,47+0,012x21+0,0007x310=

79,96


Əlavə 2
2014-cü ilin məlumatları əsasında ev təsərrüfatlarında ayrı-ayrı yanacaq növlərinin yandırılması nəticəsində
atmosferə atılan çirkləndirici maddələrin miqdarının hesablanması nümunəsi
Odunun yandırılması zamanı atmosferə atılmış ayrı-ayrı çirkləndirici maddələrin miqdarını hesablamaq üçün ilk növbədə teracoul hesabı ilə sərf olunmuş yanacağın (odunun) miqdarını (düstur 2) müəyyənləşdirmək, sonra isə onu GJ-a çevirmək lazımdır:

Yanacaq sərfi odun =110,1 min ton x 15,6 TJ/min ton = 1717,56 TJ=1717560 GJ

Yanma zamanı atılmış ayrı-ayrı çirkləndirici maddələrin miqdarı aşağıdakı kimi (düstur 1) olacaqdır:  

NOx= 1717560 GJ x 81 q/GJ = 139122360 q = 0,139 min ton;

CO= 1717560 GJ x 90 q/GJ = 154580400 q = 0,155 min ton;

QMUÜB= 1717560 GJ x 7,31 q/GJ = 12555364 q = 0,013 min ton;

SOx= 1717560 GJ x 10,8 q/GJ = 18549648 q = 0,019 min ton.

Ayrı-ayrı yanacaq növlərinin istehlakı nəticəsində atmosferə atılmış çirkləndirici maddələrin hesablanması aşağıdakı cədvəldə əks olunmuşdur.    
Cədvəl 5
2014-cü ildə ev təsərrüfatlarında yanacaq növlərinin istehlakı nəticəsində 
atmosferə atılmış çirkləndirici maddələrin hesablanması

	Yanacaq
	İstehlak
	Yanacaq sərfi, 

GJ-la

(süt1*

süt1cəd1*

1000)
	Emissiyalar, min ton

	
	
	
	NOx
	CO
	QMUÜB
	SOx

	A
	1
	2
	3
	4
	5
	6

	Odun, min ton
	110,1
	110,1x15,6x1000
=1717560
	1717560x81/109
=0,139
	1717560x90/109
=0,155
	1717560x7,31/109
=0,013
	1717560x10,8/109
=0,019

	Təbii qaz, 

milyon kub m
	2 576,0
	2576x38,938x

x1000=100304288
	100304288x89/109
=8,929
	100304288x39/109
=3,912
	100304288x1,5/109
=0,15
	100304288x0,3/109
=0,03

	Dizel yanacağı, 
min ton
	10,5
	10,5x42,656x1000=447888
	447888x215/109
=0,096
	0,002=

447888x5/109
	447888x0,8/109
=0,0004
	447888x485/109
=0,217

	Mayeləşdirilmiş neft qazları, 

min ton
	26,1
	26,1x47,425x1000=1237793
	1237793x180/109
=0,223
	1237793x15/109
=0,019
	1237793x0,8/109
=0,001
	1237793x460/109
=0,569

